
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ

«ԿՐԹՈՒԹՅԱՆ ԲԱՐԵԼԱՎՄԱՆ ԾՐԱԳՐԻ ԼՐԱՑՈՒՑԻՉ ՖԻՆԱՆՍԱՎՈՐՈՒՄ» ՎԱՐԿԱՅԻՆ ԾՐԱԳԻՐ (ԿԲԾ ԼՖ)

ԱՇԽԱՏԱՆՔՆԵՐԻ ՆԿԱՐԱԳԻՐ

ՃԱՐՏԱՐԱԳԻՏՈՒԹՅԱՆ (ՄԵԽԱՏՐՈՆԻԿԱ և ՌՈԲՈՏԱՏԵԽՆԻԿԱ, ԱՎՏՈՄԱՏԱՑՈՒՄ) ՈԼՈՐՏԻ ԱՆՀԱՏ ԽՈՐՀՐԴԱՏՈՒ, ՈՎ «ԿՐԹՈՒԹՅԱՆ ԲԱՐԵԼԱՎՄԱՆ ԾՐԱԳՐԻ ԼՐԱՑՈՒՑԻՉ ՖԻՆԱՆՍԱՎՈՐՈՒՄ» ԾՐԱԳՐԻ «ԱՋԱԿՑՈՒԹՅՈՒՆ ՆՈՐԱՐԱՐՈՒԹՅՈՒՆՆԵՐԻ ՄՐՑԱԿՑԱՅԻՆ ՀԻՄՆԱԴՐԱՄԻ ԶԱՐԳԱՑՄԱՆԸ» ԲԱՂԱԴՐԻՉԻ ՇՐՋԱՆԱԿՆԵՐՈՒՄ ԱՋԱԿՑՈՒԹՅՈՒՆ Է ՏՐԱՄԱԴՐԵԼՈՒ ՀԱՅԱՍՏԱՆԻ ԱԶԳԱՅԻՆ ԱԳՐԱՐԱՅԻՆ ՀԱՄԱԼՍԱՐԱՆԻ ՆՄՀ ԴՐԱՄԱՇՆՈՐՀԱՅԻՆ ԾՐԱԳՐԻ ԻՐԱԿԱՆԱՑՄԱՆԸ
I. ՆԵՐԱԾՈՒԹՅՈՒՆ
2014 թվականին Հայաստանի Հանրապետությունը Համաշխարհային բանկի հետ ստորագրել է ֆինանսավորման վարկային համաձայնագիր ի աջակցություն Կրթության բարելավում ծրագրի (ԿԲԾ)  իրականացմանը: Ծրագիրը հաջողությամբ ավարտվել է 2022 թվականի ապրիլին: Միևնույն ժամանակ, Հայաստանի կառավարությունը դիմել և ստացել է ծրագրի լրացուցիչ ֆինանսավորում (ԼՖ): Պայմանագիրը ստորագրվել է 2022 թվականի հունիսի 9-ին։

Լրացուցիչ ֆինանսավորմամբ ԿԲԾ-ի հիմնական խնդիրներն են՝ բարելավել տարրական դպրոց մուտք գործող երեխաների դպրոցական պատրաստվածությունը, բարելավել հանրակրթական դպրոցների ֆիզիկական պայմանները, ապահովել դրանցում կրթական ռեսուրսների առկայությունը, ինչպես նաև աջակցել Հայաստանի բարձրագույն ուսումնական հաստատություններին՝ ապահովելով կրթության որակն ու համապատասխանությունը:

 «Կրթության բարելավման ծրագրի լրացուցիչ ֆինանսավորում» վարկային ծրագիրը բաղկացած է հետևյալ բաղադրիչներից.


Բաղադրիչ 1: Հանրակրթության որակի բարելավում.

• Ենթաբաղադրիչ 1.1: Դպրոցին երեխաների պատրաստվածության բարձրացում և կրթության հավասար մեկնարկային հնարավորությունների ապահովում,

• Ենթաբաղադրիչ 1.2: Աջակցություն միջնակարգ դպրոցի երրորդ աստիճանի զարգացմանը,
• Ենթաբաղադրիչ 1.3: Կրթության համակարգում տվյալների հավաքագրման և առաջընթացի մշտադիտարկման բարելավում,

• Ենթաբաղադրիչ 1.5: Հանրակրթական դպրոցների վերազինում:


Բաղադրիչ 2: Աջակցություն Նորարարությունների մրցակցային հիմնադրամի զարգացմանը:
Բաղադրիչ 3: Ծրագրի կառավարում, մշտադիտարկում և գնահատում:

ԿԲԾ ԼՖ իրականացվում է ՀՀ կրթության, գիտության, մշակույթի և սպորտի նախարարության ենթակայության տակ գործող «Կրթական Ծրագրերի Կենտրոն» Ծրագրերի Իրականացման Գրասենյակի (ԿԾԿ ԾԻԳ) կողմից: ԿԾԿ ԾԻԳ-ը պատասխանատու է ԼՖ-ով Ծրագրի իրականացման կառավարման, ինչպես նաև գնումների, վճարումների, երաշխիքների կիրառման, մոնիտորինգի և գնահատման համար:

ՆՄՀ-ի իրականացումը մեկնարկել է «Կրթության որակ և համապատասխանություն» երկրորդ վարկային ծրագրի շրջանակներում և միտված է խթանել բարձրագույն կրթության բարեփոխումները, ինչպես նաև նպաստել բարձրագույն կրթության համակարգում նորարարությունների և հետազոտական աշխատանքների խրախուսմանը: ՆՄՀ-ի ձևավորումը միտված է հետևյալ խնդիրների իրականացմանը. (ա) աջակցել ինչպես պետական այնպես էլ ոչ պետական բուհերին` մշակել և իրականացնել  կրթական ծրագրերի և մանկավարժական մեթոդների բարելավմանն ուղղված նորարարական ծրագրեր, (բ) ապահովել ԿՓԵՀ-ի գործառնությունը, (գ) զարգացնել ֆինանսավորման այլ աղբյուրների ներգրավման կարողությունները, (դ) ստեղծել կապեր տնտեսության հետ, (ե) զարգացնել միջազգային համագործակցությունը, (զ) խթանել գիտական հետազոտությունները, (է) մշակել բուհի ռազմավարական ծրագիր` ուսանողների ընդգրկմամբ, (ը) զարգացնել բուհերի գիտահետազոտական ենթակառուցվածքները` ապահովելով ժամանակակից սարքավորումներով և այլն: 

ՆՄՀ-ի իրականացումը շարունակվել է 2015-2022թթ. «Կրթության բարելավում» ծրագրի շրջանակներում՝ ընդգրկելով ՆՄՀ առաջին, հավելյալ և երկրորդ հիմնական շրջափուլերը՝ 18 դրամաշնորհային ծրագրերով: Ներկայումս, ԿԲԾ ԼՖ ծրագրի շրջանակներում նախատեսվում է ՆՄՀ-ի իրականացում՝ ավելի շատ բուհերի ԲՏՃՄ ոլորտի (հիմնարար գիտական, տեխնոլոգիական, ինժեներական և մաթեմատիկական) դրամաշնորհներ տրամադրելու նպատակով:

ՆՄՀ Համակարգող խորհրդի որոշման համաձայն «Կրթության բարելավման ծրագրի լրացուցիչ ֆինանսավորում» վարկային ծրագրի շրջանակներում հինգ բուհերի շնորհվել են դրամաշնորհներ՝ իրենց դրամաշնորհային ծրագրերի իրականացման համար: Այդ բուհերն են.

· Երևանի պետական համալսարան
· Երևանի Մ. Հերացու անվան պետական բժշկական համալսարան
· Ճարտարապետության և շինարարության Հայաստանի ազգային համալսարան
· Հայաստանի ազգային ագրարային համալսարան
· Խ. Աբովյանի անվան հայկական պետական մանկավարժական համալսարան
Նշված բուհերի և «Կրթական ծրագրերի կենտրոն» ԾԻԳ-ի միջև դրամաշնորհային պայմանագրեր են կնքվել են, որի համաձայն դրամաշնորհային ծրագրերը իրականացվելու են 2023թ. հունիս - 2025թ. հունիս ժամակահատվածում։ Ընտրված դրամաշնորհային ծրագրերն են.

· Երևանի պետական համալսարան՝ «Օպտիկական միկրոհամակարգերի մշակման և հետազոտման գիտակրթական կենտրոնի ստեղծում» 
· Երևանի Մ. Հերացու անվան պետական բժշկական համալսարան՝ «Ուղեղի վիզուալիզացիայի լաբորատորիա»  
· Ճարտարապետության և շինարարության Հայաստանի ազգային համալսարան՝ «Ինժեներական համակարգերի մոդելավորման, նախագծման և կառավարման խելացի լուծումների ապահովումը և կրթական ծրագրերի արդյունավետության բարձրացումը՝  լաբորատոր փորձասարքերի համալրմամբ» 
· Հայաստանի ազգային ագրարային համալսարան՝ «Գյուղատնտեսական ռոբոտաշինության և մեխատրոնիկայի ագրարային ճարտարագիտության գերազանցության կենտրո​նի ստեղծում» 

· Խ. Աբովյանի անվան հայկական պետական մանկավարժական համալսարան՝ «Բնագիտություն, տեխնոլոգիա, ճարտարագիտություն և մաթեմատիկա» ոլորտի գերազանցության կենտրոնի հիմնում և ապագա և ներկա ուսուցիչների կարողությունների զարգացում» 
Համաձայն ՆՄՀ Ղեկավար ձեռնարկի՝ դրամաշնորհային ծրագրերի հետ կապված վարչական, գնումների և ֆինանսական կառավարման գործառույթներն իրականացվում են «Կրթական ծրագրերի կենտրոն» ԾԻԳ-ի կողմից: Հաստատությունների կողմից ներկայացվող և նեղ մասնագիտական գիտելիքներ պահանջող գնումների փաթեթների դիտարկման/մշակված նյութերի և/կամ բովանդակության ուսումնասիրության համար ԿԾԿ ԾԻԳ-ը ներգրավում է անհատ խորհրդատուների, որոնք աջակցություն են ցուցաբերում այդ գործողություններում։
II. ՆՊԱՏԱԿ

ՆՄՀ դրամաշնորհային ծրագրերի վերահսկման և մոնիտորինգի արդյունավետ իրականացման նպատակով, անհրաժեշտ է, որ ԿԾԿ ԾԻԳ-ի կողմից Ճարտարագիտության (մեխատրոնիկա և ռոբոտատեխնիկա, ավտոմատացում)

ոլորտի մեկ անհատ խորհրդատու ներգրավվի, ով պետք է տրամադրի անհրաժեշտ մասնագիտական աջակցություն Հայաստանի ազգային ագրարային համալսարանի ՆՄՀ դրամաշնորհային ծրագրի իրականացման ընթացքում: Այս աշխատանքների նկարագիրը ներկայացնում է գործողությունների այն շրջանակը, որը պետք է իրականացվի Ճարտարագիտության (մեխատրոնիկա և ռոբոտատեխնիկա, ավտոմատացում) ոլորտի անհատ խորհրդատուի կողմից:
III. աշխատանքների շրջանակ

Խորհրդատուի աշխատանքի շրջանակը ներառում է (բայց չի սահմանափակում) հետևյալ հիմնական գործողությունները.

· Աջակցել ԿԾԿ ԾԻԳ-ին՝ տրամադրելով անհրաժեշտ մասնագիտական խորհրդատվություն՝ Հայաստանի ազգային ագրարային համալսարանի ՆՄՀ դրամաշնորհային ծրագրի գնումների գործընթացի իրականացման ընթացքում, ներառյալ.
· Գնման ենթակա ապրանքների տեխնիկական հատկորոշիչների և գնման մեթոդի, ինչպես նաև ներկայացված տեխնիկական առաջարկների/հայտերի ու պահանջվող տեխնիկական հատկորոշիչների համապատասխանության և գնի դիտարկում:

· Խորհրդատուների ընտրության նպատակով կազմված աշխատանքների նկարագրերի, ինչպես նաև ընտրության մեթոդի դիտարկում՝ ըստ անհրաժեշտության:

· Աջակցել ԿԾԿ ԾԻԳ-ին՝ տրամադրելով անհրաժեշտ փորձագիտական եզրակացություն Հայաստանի ազգային ագրարային համալսարանի ՆՄՀ դրամաշնորհային ծրագրի իրականացման ընթացքում, ներառյալ. 
· Հայաստանի ազգային ագրարային համալսարանի ՆՄՀ դրամաշնորհային ծրագրի շրջանակներում հաշվետվությունների հետ ներկայացված արդյունքների դիտարկում՝ ըստ անհրաժեշտության:

- ԿԳՄՍ նախարարության և ԿԾԿ ԾԻԳ-ի ներկայացուցիչների հետ համատեղ մշտադիտարկման այցերի իրականացում վերոնշյալ բուհ:

IV. Ակնկալվող վերջնարդյունքներ
Անհատ  խորհրդատուն պետք է ներկայացնի.

· Գնումներ գործընթացին աջակցելու նպատակով.

· Գնման յուրաքանչյուր փաթեթի վերաբերյալ գրավոր եզրակացություն:

· Գնման յուրաքանչյուր արդյունքի վերաբերյալ գրավոր եզրակացություն:

· Իրականացման փուլում աջակցություն տրամադրելու նպատակով.

· Հայաստանի ազգային ագրարային համալսարանի կողմից ներկայացված արդյունքների վերաբերյալ գրավոր եզրակացություն՝  ըստ անհրաժեշտության:

· Գրավոր դիտարկումներ և եզրակացություն մշտադիտարկման այցերից հետո:

